
UNOSEK/PR/18

E premte, 2 mars, 2007 
Diskutime mbi të gjitha aspektet e draftit të Propozimit gjithëpërfshirës për zgjidhjen e Statusit të Kosovës të mbajtura në Vjenë 

Vjenë – I Dërguari i Posaçëm Marti Ahtisari përmbylli sot raundin e konsultimeve në mes të delegacionit të Beogradit dhe të Prishtinës mbi draftin e Propozimit gjithëpërfshirës për zgjidhjen e Statusit të Kosovës, i cili iu prezantua palës së Beogradit dhe asaj të Prishtinës, me datën 2 shkurt. 

Gjatë shtatë ditëve, delegacionet kanë diskutuar thellësisht për të gjitha aspektet e Marrëveshjes gjithëpërfshirëse, duke përfshirë Parimet e përgjithshme (pjesa kryesore) dhe dymbëdhjetë anekset e saj. 

Diskutimet rikonfirmuan edhe një herë qëndrimet diametralisht të kundërta të palëve mbi statusin e ardhshëm të Kosovës. Këto qëndrime u reflektuan gjatë komenteve të palëve mbi Marrëveshjen gjithëpërfshirëse dhe propozimeve për ndryshimin e saj.   

Palët gjithashtu vazhduan me dallime edhe në dispozitat e tjera kyçe të Marrëveshjes (p.sh., dispozitat kushtetuese, decentralizimi dhe trashëgimia kulturore e fetare).

I Dërguari i Posaçëm do të shqyrtojë qëndrimet e paraqitura nga palët lidhur me Marrëveshjen gjithëpërfshirëse dhe do të përgatitë Propozimin e ndryshuar, i cili do t’u dorëzohet palëve gjatë javës së ardhshme. 

I Dërguari i Posaçëm ka ftuar të dyja palët që të marrin pjesë në një takim të nivelit të lartë që do të mbahet në Vjenë me datën 10 mars. Grupi i Kontaktit dhe përfaqësuesit nga BE-ja, NATO-ja dhe UNMIK-u janë ftuar që të marrin pjesë në takim. 

_1200905837.bin

